Graad 7 EAT
Lees die onderstaande legende en beantwoord dan die vrae wat volg.
Medusa en Athena.

Eendag, lank gelede was daar "'n baie mooi meisie wat in die stad Athene in Griekeland
gewoon het. Haar naam was Medusa. Alhoewel daar baie mooi meisies in die stad gewoon
het, was Medusa gesien as die mooiste.

Ongelukkig het Medusa baie hoogmoedig geraak omdat sy so mooi was.

Sy kon oor niks anders as haar skoonheid praat nie. Sy het orals en by
almal oor haar skoonheid gespog. Elke dag het haar gespog net
erger geraak.

Die Sondag het sy vir almal vertel dat haar vel mooier en sagter was as die
kapok wat val. Die Maandag het sy vertel dat haar hare blinker is as die son
se strale. Dinsdag het sy aan almal vertel dat haar oé groener as die gras is.
Die Woensdag het sy aan almal vertel dat haar lippe rooier as die rooiste roos is.

Wanneer Medusa nie geloop en aan almal vertel het hoe mooi sy is nie, het sy vir ure na
haarself in "n spieél gekyk en haarself bewonder. Sy sou selfs vir ure na haar weerkaatsing
in die naby geleé rivier gekyk het.

Op 'n dag gaan sy vir haar eerste besoek aan die Parthenon. Dit was die grootste tempel in
die hele land. Dit was die godin Athena se tempel. Die tempel was versier met die mooiste en
grootste standbeelde. Daar was die mooiste skilderye teen die mure van die tempel. Almal
wat die tempel besoek het, was verwonderd oor die pragtige uitstallings. Daar was 'n
standbeeld van Athena, wat die godin van wysheid was, wat hulle inspireer en oor hulle stad
waak. Almal was in verwondering oor die standbeeld, almal behalwe Medusa.

Toe Medusa die kunsstuk sien, het sy gesé dat die ontwerper "n goeie taak
verrig het en dat hy Athena se dik wenkbroue goed uitgelig het. Medusa
het egter geglo dat sy "n baie beter standbeeld sou uitmaak omdat sy baie
mooier as Athena was.

Toe Medusa by die altaar van die tempel kom, het sy gesé: “ Sjoe, hierdie is "n pragtige
tempel, maar dit is 'n skande dat dit opgedra is aan Athena. Ek is baie mooier as sy en dalk
sal daar eendag "'n tempel opgerig word om my skoonheid uit te beeld.”

Die mense om Medusa het bleek geword en die priesters het na hul asems gesnak. Die
mense het baie vinnig die tempel ontruim. Hulle het almal geweet dat Athena daarvan gehou



het om die inwoners van Athene te beskerm, maar hulle was bang oor wat haar reaksie sou
wees indien sy gehoor het wat Medusa sé.

Medusa was so besig om haar eie weerkaatsing in een van die brons deure te bewonder, dat
sy nie agterkom dat die mense almal die tempel verlaat het nie.

Skielik het haar eie weerkaatsing weggeraak en Althena het verskyn. “Hoogmoedig en
selfsugtige meisie,” sé Althena woedend, “Jy dink dalk jy is mooier as ek! Ek twyfel of dit
regtig waar is. Selfs as jy mooier as ek is, is daar meer in die lewe as skoonheid. Terwyl
ander werk en leer, doen jy niks anders as om jouself te bewonder nie.”

Medusa het probeer verduidelik dat haar skoonheid "n inspirasie vir die mense om haar is en
dat sy hulle lewe verbeter deur haar skoonheid. Athena het haar met "n gefrustreerde
handbeweging stil gemaak.

“Dit is absoluut nonsens. Skoonheid vervaag vinnig by mense. Dit troos nie die siekes nie, dit
voed ook nie honger mense nie,” antwoord Athena. “Deur my kragte sal jou skoonheid van
jou weggestroop word. Jou verlies sal ander mense daaraan herinner dat hoogmoed "'n mens
tot *n val sal bring.” o

Met daardie woorde het Medusa se gesig in "n afgryslike monster verander.
Medusa se hare het gekoek en gedraai en in afskuwelike slange verander
wat met mekaar baklei en na mekaar pik.

“‘Medusa, jou eie hoogmoed het dit aan jou gedoen. Jy is nou so lelik dat enige persoon wat
na jou kyk dadelik in "n rots sal verander.”

Athena het toe vir Medusa na die land van die blinde monsters aan die einde van die wéreld
gestuur. Geen onskuldige mens sal dan in "n rots verander as hulle na Medusa kyk nie.

(Aangepas en vertaal vanaf: https://www.ducksters.com/history/ancient_greece)

Beantwoord die volgende vrae.

1. In watter land het Medusa gewoon (1)
2. Watter woord sé vir ons dat Medusa baie, baie mooi is? (1)
3. Plaas die volgende gebeure in die regte volgorde. 4)

Kies die korrekte antwoord uit kolom B om by die nommer in kolom A te pas.

Skryf die korrekte letter langs die syfer neer.

Kolom A Kolom B

1. Sondag a. Sy vertel dat haar hare blinker as die son is.

2. Maandag b. Sy vertel dat haar oé groener as gras is.

3. Dinsdag c. Sy vertel vir almal haar lippe is rooier as as die

rooiste roos.

4. Woensdag d. Sy vertel dat haar vel mooier en sagter as kapok
is.

4. Beskryf Medusa se 0é. Voltooi die sin deur die regte antwoord te kies. (1)
Medusa se 0é was...
a.spierwit.

b.goudgeel.
C. grasgroen.

d. bloedrooi.

5. Wat doen Medusa terwyl ander mense werk? (1)

6. Wat was die tempel se naam? (2)

7. Aan wie is die tempel opgedra? Q)



10.

11.

12.

13.

14.

15.

16

Waarom voel Medusa dat dit ‘n skande is dat die tempel opgedra is aan

Athena?

Waarom het die mense die tempel ontruim toe hulle hoor wat Medusa gesé

het?

Watter emosie het Athena teenoor Medusa getoon?
Athena was....

a. bly

b. kwaad

c. gelukkig

d. ongelukkig

Noem twee goed wat met Medusa se hare gebeur het.

Wat sal gebeur met iemand wat na Medusa se monster-gesig kyk?

Waarheen het Athena vir Medusa gestuur?

Waarom het sy haar daarheen gestuur?

Wat beteken die spreekwoord “hoogmoed kom tot "n val™?

Watter les leer ons in hierdie verhaal?

(1)

(1)

(1)

(2)

(1)

(1)

(1)

(1)

(1)



Memorandum

Nr. | Antwoord Punt | Viak
1. Griekeland 1 1
2. Beeldskoon 1 2
3. 1.d 4 3
2.a
3.b
4.c
4, C. grasgroen. 1 3
5. Medusa bewonder haarself in "n spieél. 1 1
6. Parthenon 1 1
7. Dit was die godin Athena se tempel 1 1
8. Sy voel sy is baie mooier as Athena. 1 3
9. Hulle was bang oor wat Athena se reaksie sal wees. 1 2
Hulle het gedink Athena sal vir hulle ook kwaad wees.
10. | b. kwaad 1 3
11. | Medusa se hare het gekoek en gedraai. 2 1
Haar hare het in afskuwelike slange verander
12. | Enige persoon wat na jou kyk sal dadelik in "n rots verander 1 1
13. | Land van die blinde monsters 1 1
14. | Onskuldige mense sal dan nie in "n rots verander as hulle na Medusa | 1 1
kyk nie.
15. | Asjy te veel van jou self dink, sal jy vinnig aarde toe kom. 1 5
(Enige aanvaarbare antwoord)
16. | Hoogmoed sal 'n mens tot "n val bring. 1 5

Moet nooit te veel van jouself dink nie.
Dit is nie goed om hoogmoedig te wees nie.
(Enige aanvaarbare antwoord)







